
Mae’r buddion iechyd a chymdeithasol o fod yn fwy actif yn bellgyrhaeddol. Mae gan weithgarwch 
corfforol y grym i ddod â phobl at ei gilydd i fwynhau, gwella iechyd, llesiant a hunanhyder, 
lleihau arwahanrwydd cymdeithasol, a helpu i adeiladu cymunedau diogelach a chryfach.

Eto, er gwaetha’r manteision hyn, yng Ngogledd Cymru rydym yn parhau i weld o’r ffigyrau 
bod llai o bobl nag erioed o’r blaen, yn enwedig plant a phobl ifanc, yn cymryd rhan mewn 
gweithgarwch rheolaidd.

Ochr yn ochr â hyn, mae gordewdra ymhlith plant ac oedolion yn ogystal â thlodi yn parhau i fod 
ar gynnydd – gyda mwy na thraean o blant yn byw mewn teuluoedd incwm isel yng Ngogledd 
Cymru heddiw.

Ein nod ni yn Gogledd Cymru Actif yw gweithio ar y cyd gydag ystod eang o bartneriaid a 
chymunedau i ddeall yr hyn sydd wrth wraidd y gwahaniaethau rhwng gweithgarwch ar draws 
y rhanbarth ac i annog pawb i ddechrau symud mwy mewn ffordd sy’n gweithio iddyn nhw a 
gwireddu’r buddion o fod yn actif. 

Gallwn ond mynd i’r afael â’r her hon drwy weithio mewn partneriaeth ar draws ein sefydliadau 
a lleoedd os ydym am gyflawni’r newid cynaliadwy sydd ei angen ar ein rhanbarth. 

Mae ein strategaeth ddeng mlynedd ar y cyd yn nodi ein gweledigaeth, cenhadaeth a 
blaenoriaethau ar gyfer cyflawni Gogledd Cymru mwy actif.

Drwy weithio gyda’n gilydd, gallwn newid bywydau, gan greu cymunedau actif ac iach ledled y 
rhanbarth.

Peter Parry

Cadeirydd Anibynnol

Gogledd Cymru Actif

Manon Rees-O’Brien 

Cyfarwyddwr Rhanbarthol

Gogledd Cymru Actif

CYFLWYNIAD

RHESTR TERMAU

Yr hyn rydym yn ei olygu gyda ‘dull systemau cyfan’ 

Yr hyn rydym yn ei olygu  gyda ‘bod yn actif’ 

Yr hyn rydym yn ei olygu gyda ‘gweithgarwch corfforol’

Yr hyn rydym yn ei olygu gydag ‘amddifadedd’

Beth yw’r Mynegai Amddifadedd Lluosog Cymru (MALlC)

Datblygwyd y strategaeth hon drwy weithio gydag ystod eang o bartneriaid ar draws y sector 
iechyd a gofal cymdeithasol, awdurdodau lleol, addysg, tai cymdeithasol a’r sector gwirfoddol i 
sicrhau ein bod yn tynnu i’r un cyfeiriad wrth i ni adnabod a deall materion cyfredol a’r rhai sy’n 
dod i’r amlwg fel ein bod yn gallu, gyda’n gilydd, cyflwyno newid cynaliadwy a bywyd actif gwell 
i drigolion Gogledd Cymru.  

Yn syml, mae bod yn actif yn golygu symud mwy a chyflwyno mwy o symud i fywyd bob dydd. 
Gall amrywio o gymryd rhan mewn chwaraeon yn rheolaidd, mynd i’r gampfa neu gymryd rhan 
mewn dosbarthiadau ffitrwydd, i addasu ychydig ar ffordd o fyw a symud mwy, efallai drwy fynd 
allan a mwynhau’r awyr iach a cherdded neu wthio neu feicio yn lle teithio yn y car ambell dro. 

Gweithgarwch corfforol yw pan mae pobl yn cyflawni’r lefel sy’n cael ei argymell o weithgarwch 
corfforol rheolaidd. Mae hyn yn fwy i wneud â symud mwy yn rheolaidd yn hytrach na gorfod 
ymaelodi â champfa neu wneud marathon (1). Byddwn yn canolbwyntio ar ac yn hyrwyddo 
tegwch ac amrywiaeth gan dargedu ein adnoddau cyfyngedig i gefnogi’r rhai mwyaf anghenus 
ar draws Gogledd Cymru:

Mae amddifadedd yn golygu diffyg mynediad at gyfleoedd ac adnoddau (e.e. bwyd, lloches a 
dillad) y byddem yn eu disgwyl yn ein cymdeithas ni. 

Mynegai Amddifadedd Lluosog Cymru (MALlC) yw mesur swyddogol Llywodraeth Cymru o 
amddifadedd cymharol ar gyfer ardaloedd bach yng Nghymru. Mae’n nodi ardaloedd sydd
â’r crynodiadau uchaf o sawl math o amddifadedd. Mae MALlC yn sgorio bob ardal fechan 
yng Nghymru o 1 (y mwyaf o amddifadedd) i 1,909 (y lleiaf o amddifadedd).

Dylai oedolion ac oedolion 

hŷn anelu at 

150 munud 
o leiaf o weithgarwch dwysedd 

cymedrol yr wythnos neu 

75 munud o leiaf o weithgarwch 

dwysedd egnïol yr wythnos

Dylai plant a phobl ifanc 

(5 – 18 oed) anelu at 

60 munud 
ar gyfartaledd o 

weithgareddwch corfforol y 

diwrnod ar draws yr wythnos 

RHESTR TERMAU

Yr hyn rydym yn ei olygu gydag ‘anghydraddoldebau’

Yr hyn rydym yn ei olygu gydag ‘anfantais economaidd-gymdeithasol’

Yr hyn rydym yn ei olygu gyda ‘dull ar sail lle’

Anghydraddoldebau yw’r gwahaniaethau annheg ar draws y boblogaeth a rhwng gwahanol 
grwpiau o fewn cymdeithas y gellir eu hosgoi.  Maent yn cael eu pennu gan amrywiaeth o 
ffactorau yn cynnwys hunaniaeth, oed, ethnigrwydd, anabledd/amhariad, cyfeiriadedd rhywiol, 
ffydd yn ogystal ag iaith.

Mae anfantais economaidd-gymdeithasol yn gysylltiedig â chanlyniadau tlotach cyffredinol o 
ran llesiant gan gynnwys iechyd, addysg a chyflogaeth.

Dull o’r gwaelod i fyny sy’n canolbwyntio ar yr unigolyn i fodloni anghenion pobl mewn un ardal 
benodol, gan wneud y defnydd gorau o’r adnoddau sydd ar gael a cheisio gwybodaeth a 
mewnwelediad lleol i adeiladu darlun lleol.  

Yr hyn rydym yn ei olygu gyda ‘thlodi’

Mae diffiniad Llywodraeth Cymru o dlodi plant (sydd wedi’i gymryd o Strategaeth Tlodi Plant 
2022 Llywodraeth Cymru) yn diffinio tlodi fel:

“Cyflwr hirdymor o beidio â chael digon o adnoddau i fforddio bwyd, amodau byw neu amwynderau 
rhesymol neu i gymryd rhan mewn gweithgareddau (fel mynediad at gymdogaethau deniadol 
a mannau agored) a gymerir yn ganiataol gan eraill yn eu cymdeithas.” (2).

Mae rhanbarth Gogledd Cymru yn ymestyn dros
chwe ardal awdurdod lleol sef Wrecsam, Sir y Fflint, Sir Ddinbych,
Conwy, Gwynedd a Môn a chanddo boblogaeth o 687,000, gyda 147,500 ohoni rhwng
0-19 mlwydd oed. (3).

Er bod y data diweddaraf yn dangos bod ychydig o ostyngiad yn y Gymraeg ledled Cymru, 
mae gan siroedd Gwynedd a Môn y canran uchaf o siaradwyr Cymraeg (64.4% yng Ngwynedd 
a 55.8% ym Môn), sy’n amlygu pwysigrwydd y Gymraeg a diwylliant yn ein rhanbarth ac i’n 
strategaeth a dull wrth symud ymlaen.

Mae’r rhanbarth hefyd yn berchen ar asedau naturiol sylweddol, yn gartref i Barc Cenedlaethol 
Eryri a thair ardal o harddwch naturiol eithriadol, yn ogystal â 90 milltir o lwybrau arfordirol, 
traethau gwych, llynnoedd, coedwigoedd, parciau a mynyddoedd.

DARLUN

GOGLEDD CYMRU

Mae cyfraddau tlodi ac amddifadedd yng Nghymru wedi bod yn cynyddu ac maent yn cael 
effaith sylweddol ar iechyd a lles pobl sydd dan anfantais economaidd-gymdeithasol.

Mae un o bob pedwar o bobl bellach yn byw mewn tlodi cymharol o gymharu ag un o bob 

pump ar draws y DU (4). Mae un o bob tri phlentyn yn byw mewn tlodi ac yn fwy tebygol o fyw 
mewn tlodi incwm cymharol na’r boblogaeth yn gyffredinol (5).

Mae Mynegai Amddifadedd Lluosog Cymru (MALIC) wedi amlygu bod gan Ogledd Cymru rai o'r 
ardaloedd mwyaf difreintiedig yng Nghymru. Mae tair o'r ardaloedd hyn o fewn y deg cymuned 
fwyaf difreintiedig yng Nghymru – Gorllewin y Rhyl 2 a Gorllewin y Rhyl 1 (y cyntaf a'r ail fwyaf 
difreintiedig yn y drefn honno), a Queensway 1 yn Wrecsam (9fed ward mwyaf difreintiedig 
Cymru) (6).

Rhaid inni hefyd ystyried y ‘pocedi’ o amddifadedd a welir mewn rhai ardaloedd gwledig ar draws 
y rhanbarth gyda nifer yn rhy fach i’w cydnabod yn yr ystadegau swyddogol (MALIC) oherwydd 
eu bod yn aml wedi’u hamgylchynu gan boblogaethau mwy sydd â llai o amddifadedd.

Mae pobl sy'n byw yn y cymunedau mwyaf difreintiedig yng Ngogledd Cymru yn tueddu i fod 
yn llai actif na'r rhai sy'n byw mewn ardaloedd mwy cefnog. Mae data diweddar o’r Arolwg 
Chwaraeon Ysgol (7) yn dangos bod bwlch amlwg mewn lefelau cyfranogiad chwaraeon, gyda 
chyfran uwch o lawer o blant a phobl ifanc o’r teuluoedd mwyaf cefnog yn cymryd rhan mewn 
chwaraeon deirgwaith yr wythnos y tu allan i’r cwricwlwm o gymharu'r rhai o deuluoedd lleiaf 
cefnog yng Ngogledd Cymru (gwahaniaeth o 7%).

Mae’r un peth yn wir ar gyfer oedolion, gyda 41.4% o’r rhai sy’n byw yn y cymunedau mwyaf 
difreintiedig yn cwrdd lefelau canllawiau gweithgaredd corfforol a argymhellir ar gyfer iechyd 
da o gymharu â 50.3% o bobl sy’n byw yn yr ardaloedd mwyaf cefnog (6, 9).

Mae pobl sy’n byw yn y cymunedau mwyaf difreintiedig yng Ngogledd Cymru yn profi 

gwahaniaeth trawiadol o 7 mlynedd mewn disgwyliad oes (8) o gymharu â’r rhai sy’n byw yn yr 
ardaloedd lleiaf difreintiedig.

Er gwaetha’r asedau hyn ar garreg ein drws, mae’r data yng Ngogledd Cymru yn dangos bod 
lefelau anweithgarwch ar gynnydd.

GOSTYNGIAD MEWN LEFELAU BOD YN ACTIF

51.5% yn unig o oedolion yn cyflawni’r canllawiau gweithgarwch corfforol argymelledig (yn 
syrthio cyn ised â 38.3% ar lefel awdurdod lleol) o 150 munud yr wythnos ar draws y
Bwrdd Iechyd).

Traean o’r boblogaeth oedolion yng Ngogledd Cymru yn actif am 
lai nai 30 munud yr wythnos (9).

Mae nifer y plant a phobl ifanc sy’n cymryd rhan mewn 
chwaraeon deirgwaith yr wythnos y tu allan i’r cwricwlwm 
hefyd yn gostwng, gyda chanlyniadau Arolwg Chwaraeon 
Ysgol diweddar Chwaraeon Cymru yn dangos gostyngiad 

o 47% yn 2018 i 39% yn 2022.  Mae gostyngiad pellach 
yn yr ystadegau i enethod, y plant a phobl ifanc sy’n 
derbyn prydau ysgol am ddim, y rhai o gymunedau ethnig 
amrywiol neu blant a phobl ifanc anabl.   

2018
47% 8



Mae mwy o waith i’w wneud serch hynny i ddatblygu’r data a’r mewnwelediad i’n helpu ni i 
ddeall yn iawn sut mae’r darlun yn ymddangos ar lefel fwy lleol ac effaith anweithgarwch ar 
fywydau ein poblogaeth.

Mae adeiladu data a mewnwelediad mwy cadarn gyda phartneriaid yn hollbwysig 
er mwyn arwain ein gwaith a mesur ein heffaith a’n cynnydd.  Rydym hefyd 
angen gwella’r ffordd rydym yn dathlu llwyddiant a rhannu straeon am bobl 
go iawn ar eu taith i fod yn (fwy) actif fel bod modd i eraill ddilyn yr un 
llwybr a gweld bod pawb yn gallu bod yn actif.

Mae cyswllt cryf rhwng y strategaeth hirdymor hon a deddfwriaeth, 
strategaethau a chynlluniau gweithredu cenedlaethol, rhanbarthol a 
lleol eraill, yn cynnwys:

Mae pob un ohonynt yn dangos ymrwymiad clir i bwysigrwydd 
ffordd actif o fyw i bawb, gan ganolbwyntio ar fynd i’r afael ag 
anghydraddoldebau ystyfnig sy’n atal cymaint o’n poblogaeth 
rhag mwynhau’r buddion eang sy’n dod o fod yn actif. 

CYD-DESTUN

SYMUD YMLAEN

• Deddf Llesiant Cenedlaethau'r Dyfodol (Cymru) 2015 (10)

• Y Weledigaeth ar gyfer Chwaraeon yng Nghymru (11)

• Pwysau Iach Cymru Iach (12)

Gogledd Cymru Actif yw’r bartneriaeth gweithgarwch corfforol a 
chwaraeon rhanbarthol gyntaf i fynd yn fyw yng Nghymru. Rydym yn cynnwys 
ystod eang o sefydliadau sydd wedi dod ynghyd i gytuno i weithio’n wahanol 
er mwyncyflawni diben a rennir o gymunedau mwy actif yng Ngogledd Cymru.

Daeth y sefydliadau hyn at ei gilydd i gyd-greu'r Bartneriaeth Gogledd Cymru Actif.

PWY YDYM NI

Rydym yn gefnogol iawn o ddull systemau cyfan i gyflawni Gogledd Cymru
mwy actif, gan ddatblygu enw da’r rhanbarth am gydweithio ar draws
sectorau er mwyn cyflwyno newid systemau cyfan.  

Golyga hyn weithio â chymunedau a rhanddeiliaid er mwyn 
deall yr her a nodi a phrofi datrysiadau gan weithio ar 
draws ffiniau lleoedd, sectorau a sefydliadol i gyflawni 
gwelliannau hirdymor i iechyd a llesiant.

Mae’r Bartneriaeth hon yn cydnabod bwriad ac ymrwymiad
gweithio ar y cyd i fynd i’r afael â’r heriau cadarn o gwmpas
bod yn actif yng nghymunedau Gogledd Cymru, a byddwn yn parhau i feithrin a datblygu’r dull 
hwn fel conglfaen o’n gwaith.

Bydd Gogledd Cymru Actif yn darparu arweiniad er mwyn cyflwyno’r strategaeth hon, a 
gweithio gyda phartneriaid ar draws gwahanol sectorau er mwyn cyflawni ein gweledigaeth
10 mlynedd ar y cyd.

CYMUNEDAU
RHAN-

DDEILIAID

ACTIF

PAWB YNG NGOGLEDD CYMRU

YN FWY ACTIF, GAN FYW BYWYDAU

IACHACH A HAPUSACH

EIN GWELEDIGAETH

MAE GAN BAWB YNG NGOGLEDD CYMRU

FYNEDIAD AT FANNAU A LLEOEDD DIOGEL 

YN OGYSGAL Â CHYFLEOEDD AMRYWIOL

I FOD YN ACTIF BOB DYDD

EIN CENHADAETH

EIN BWRIAD YW:

Datblygu ymdeimlad tîm 

cadarnhaol ledled y rhanbarth 

er mwyn cydweithio a rhannu 

gwybodaeth, gan arwain at

effaith ranbarthol

gynaliadwy a sylweddol.

CYFLAWNI MWY 
GYDA’N GILYDD 

Bod yn uchelgeisiol, cyflwyno 
newid cadarnhaol a dysgu o’n 

gweithredoedd. 

BOD YN
FENTRUS

Cysylltu gyda chymunedau, 

gwrando, deall yr hyn sydd ei 

angen a pharhau i ganolbwyntio

ar wella iechyd a llesiant pobl

RHOI GOGLEDD 
CYMRU YN GYNTAF 

EIN FFORDD

Mae ein ffyrdd o weithio yn seiliedig ar ‘pum ffordd o weithio’ Deddf Llesiant Cenedlaethau’r 
Dyfodol (Cymru) 2015 (10). Dyma’r egwyddorion a osodwyd i ddangos ein bod yn ystyried yr effaith 
y gallem ei chael ar bobl sy’n byw eu bywydau yma yng Ngogledd Cymru yn y dyfodol yn ogystal 
â’r rhai sy’n byw yma heddiw. Bydd y rhain yn arwain ein gwaith a sut rydym yn gweithio gyda 
phartneriaid a chymunedau:

CYDWEITHIO

Gweithio gyda’n gilydd i gyflawni mwy, bod yn ddewr ac arloesol ac arbrofi gyda 
ffyrdd newydd.

HIRDYMOR

Targedu adnoddau ychwanegol er mwyn uchafu effaith ranbarthol, a bod yn 
gymdeithasol ac amgylcheddol gyfrifol.

ATAL

Hyrwyddo a dathlu’r buddion iechyd ehangach o fod yn actif bob dydd.

INTEGREIDDIO

Mynd i’r afael ag anghydraddoldebau iechyd rhanbarthol, hyrwyddo iechyd a 
llesiant da i bawb, meithrin cymdeithasau iachach.

CYMRYD RHAN 

Bod yn gynhwysol a rhoi’r unigolyn yn gyntaf, defnyddio data
a mewnwelediad i wneud penderfyniadau.

Mae ein Fframwaith ar gyfer Gweithredu yn seiliedig ar Gynllun Gweithredu
Byd-eang Sefydliad Iechyd y Byd a’i bedwar amcan strategol: (13):

POBL ACTIF
Creu a hyrwyddo cyfleoedd i bawb fod yn actif.

Nod: Byddwn yn gweithio gyda phartneriaid i hyrwyddo a chreu mwy o 
gyfleoedd ar draws ystod o leoliadau er mwyn helpu pobl o bob oed a 
gallu i fod yn actif yn eu hardal leol, fel unigolion, teuluoedd a chymunedau. 

Beth fyddwn yn ei wneud:

1. Adolygu cyfleoedd lleol presennol er mwyn cefnogi pobl i fod yn actif. 
2. Profi a chreu cyfleoedd newydd sy’n helpu pobl i fod yn actif yn eu 

hardal leol.

AMGYLCHEDDAU ACTIF
Gwneud y defnydd gorau o leoedd a mannau lleol i fod yn actif. 

Nod: Byddwn yn profi ffyrdd newydd o weithio ar lefel leol er mwyn cynnig 
cyfleoedd i bobl fod yn actif yn eu milltir sgwâr trwy ‘dulliau ar sail lle’. 

Beth fyddwn yn ei wneud:
1. Treialu ‘dulliau ar sail lle’ mewn lleoliadau cytunedig ar draws y 

rhanbarth (yn seiliedig ar ddata a mewnwelediad) er mwyn:
• cael gwell dealltwriaeth o’r hyn sy’n herio a rhwystro pobl rhag bod 

yn actif
• creu a datblygu ymyriadau ar y cyd gyda thrigolion lleol i 

ddatblygu cyfleoedd iddynt fod yn actif.
2. Cefnogi a helpu’r darparwyr llawr gwlad a gweithgarwch cymunedol 

gwirfoddol presennol i oroesi a ffynnu, a’r rheiny sydd â chapasiti i 
wneud mwy i ddatblygu cyfleoedd yn lleol.

3. Mapio lleoedd a chyfleusterau lleol y gellir eu defnyddio i helpu i 
gyflawni ein nodau a llywio cynllunio a datblygu cyfleusterau yn y 
dyfodol. 

CYFLAWNI EIN

BLAENORIAETHAU, FFRAMWAITH

AR GYFER GWEITHREDU

Mae ein Fframwaith ar gyfer Gweithredu yn seiliedig ar Gynllun Gweithredu
Byd-eang Sefydliad Iechyd y Byd a’i bedwar amcan strategol: (13):

CYMDEITHASAU ACTIF
Parhau, cynnal a thyfu drwy wrando ar, cefnogi a gweithio gyda

chymunedau i wneud ‘bod yn actif’ yn arferiad naturiol. 

Nod: Byddwn yn defnyddio ein llwyfan rhanbarthol ac yn gweithio gyda 
phartneriaid i gysylltu â’r boblogaeth, gan godi proffil y buddion ehangach 
o fod yn actif i gynulleidfaoedd gwahanol ac amrywiol.

Beth fyddwn yn ei wneud:

1. Arwain ymgyrchoedd cyfathrebu a dyddiau codi ymwybyddiaeth gan 
ddangos pobl go iawn yn cymryd rhan mewn gweithgarwch actif 
mewn ffordd sy’n gweithio iddyn nhw, fel bod modd i eraill weld pobl 
yr un fath â nhw’n symud mwy ac yn mwynhau’r buddion Profi a 
chreu cyfleoedd newydd sy’n helpu pobl i fod yn actif yn eu 
hardal leol.

2. Adolygu’r gweithlu presennol ar draws y rhanbarth a mapio 
anghenion y dyfodol (gweithlu a chymorth) i gyflawni’r strategaeth.

SYSTEMAU ACTIF
Ymgysylltiad, cydlyniad a chydweithrediad amlsector.

Nod: Byddwn yn codi proffil strategaeth Gogledd Cymru Actif gan amlygu’r 
buddion ehangach o fod yn actif er mwyn ei ymgorffori ym mholisi ac 
ymarfer ar hyd a lled y rhanbarth.

Beth fyddwn yn ei wneud:
1. Datblygu cynllun cyfathrebu cydlynol gyda phartneriaid er mwyn 

cydweithio i amlygu’r buddion eang o fod yn actif
2. Profi ffyrdd newydd o weithio ar draws y rhanbarth, i ddod â sectorau 

ynghyd er mwyn ymrwymo i annog newid lefel system 
3. Adolygu data, tystiolaeth a mewnwelediad ar draws sectorau 
4. Defnyddio’r strategaeth i dargedu cyfleoedd buddsoddi 

ychwanegol i’r rhanbarth.

CYFLAWNI EIN

BLAENORIAETHAU, FFRAMWAITH

AR GYFER GWEITHREDU

Gall chwaraeon a gweithgarwch corfforol chwarae 
rhanthollbwysig mewn gwella cyfleoedd bywyd i bobl sy’n profi effaith 
anghydraddoldebau, gan eu galluogi nhw i wireddu eu ffyniant a llesiant eu hunain.

Drwy gydol ein gwaith byddwn yn darparu anogaeth a gwybodaeth gyffredinol ynglŷn â 
buddion pellgyrhaeddol gweithgarwch corfforol, chwaraeon a symud mwy, wrth dargedu ein 
hadnoddau i gefnogi’r rhai mwyaf anghenus. 

Edefyn aur sy’n rhedeg drwy hyn yw ein hymrwymiad i sicrhau bod ein gwaith yn gynhwysol ac 
yn mynd i’r afael yn uniongyrchol ag effeithiau anghydraddoldebau ar draws Gogledd Cymru. 

Mae hyn yn golygu blaenoriaethu pobl rydym yn gwybod sy'n wynebu anghydraddoldebau ac 
sy'n cael eu tangynrychioli o fewn y rhanbarth.

EIN GRWPIAU

BLAENORIAETH

Wrth weithio tuag at y blaenoriaethau hyn, byddwn yn dilyn y canllawiau ar y cyd a nodwyd 
gan Brif Swyddogion Meddygol y DU ar y lefelau angenrheidiol o weithgarwch ar gyfer iechyd 
da i oedolion a phlant sy’n nodi (1):

EIN DULL

Dylai oedolion ac oedolion 

hŷn anelu at 

150 munud 
o leiaf o weithgarwch dwysedd 

cymedrol yr wythnos neu 

75 munud o leiaf o weithgarwch 

dwysedd egnïol yr wythnos

Dylai plant a phobl ifanc 

(5 – 18 oed) anelu at 

60 munud 
ar gyfartaledd o 

weithgarwch corfforol y 

diwrnod ar draws 

yr wythnos 

Fel rhan o’n gwaith a gweledigaeth, rydym yn meithrin cysylltiadau a dylanwad 
â phartneriaid presennol yn ogystal ag ymestyn ein ymgysylltiad a’r apêl o “fod yn actif” 
i gynulleidfa fwy amrywiol.  Byddwn yn canolbwyntio’n benodol ar ein cynulleidfaoedd 
blaenoriaeth gan dargedu pobl mewn ardaloedd o anghydraddoldeb a grwpiau a 
dangynrychiolir, yn ogystal â pharhau i ymgysylltu â’r rheiny sydd eisoes yn actif.

CYFATHREBU

AC YMGYSYLLTU

Mae ein prif nodau’n cynnwys:

• meddwl yn rhanbarthol, gweithredu yn lleol 

• cyflwyno ffyrdd newydd, arloesol o weithio 
• rhannu tystiolaeth, dealltwriaeth a dysg

• gwella mynediad lleol at gyfleoedd chwaraeon a gweithgarwch corfforol
• cefnogi partneriaid i’w helpu nhw ddatblygu cyfleoedd i fod yn actif
• gweithio â chymunedau sydd angen ein cymorth fwyaf

• tyfu ein hadnoddau er mwyn uchafu effaith ranbarthol

• dathlu gweithgarwch corfforol a chwaraeon ledled Gogledd Cymru. 16



Bydd y prif ffocws ar fesur a gwerthuso effaith y Bartneriaeth wrth symud ymlaen.

Mae angen newid sylweddol ar draws y system, a bydd yn her i adnabod effaith ymyriadau 
unigol wrth i ni geisio newid ar bob lefel.

Mae angen i ni fanteisio ar y cyfle cyffrous sy’n cael ei gynnig gan y dull system cyfan newydd hwn 
i herio ein ffordd o feddwl ac i’n galluogi ni i brofi a dysgu gan ffyrdd newydd o weithio.  Byddwn 
yn cydweithio i ddatblygu dull sy’n addas ar gyfer y dyfodol er mwyn casglu data, tystiolaeth a 
mewnwelediad/straeon i fesur effaith y dull system gyfan hwn a ph’un a yw’n gyfystyr â’r newid 
a ddymunir mewn lefelau gweithgarwch ar draws ein cymunedau amrywiol.   

Mae Cynllun Gweithredol Blynyddol Gogledd Cymru Actif yn
cynnig mwy o fanylder ynglŷn â’r blaenoriaethau ar gyfer y
Bartneriaeth bob blwyddyn.  Bydd y ddogfen hon yn
cael ei diweddaru yn flynyddol gyda’r ardaloedd
blaenoriaeth yn cael eu nodi ar gyfer y
cyfnod hwnnw, a gyda gwelededd clir
i’r strategaeth hirdymor.

MESUR A GWERTHUSO

CYNLLUN GWEITHREDOL

17



SUT I GYMRYD RHAN 
Gall pob un ohonom chwarae rhan mewn creu Gogledd Cymru mwy actif, felly os ydych eisoes 
yn gwneud ychydig o waith i annog pobl i symud mwy neu’n hyrwyddo cyfleoedd chwaraeon 
neu weithgarwch corfforol, byddem wrth ein bodd yn clywed gennych chi!

Neu, os mai dim ond eisiau rhagor o wybodaeth ydych chi ynglŷn â sut allwch chi neu eich 
sefydliad gymryd rhan, yna mae croeso i chi gysylltu â ni! 

Os hoffech chi drefnu sgwrs gyda ni yna cysylltwch drwy ebost gwyb@actifnorthwales.cymru. 

Yn ogystal, helpwch ni drwy rannu ein strategaeth a ffilm mor eang â phosib drwy eich sianeli 
cyfryngau cymdeithasol a chysylltiadau.  Po fwyaf o bobl y gallwn eu cyrraedd, a pho  
fwyaf y gallwn ni ddod ynghyd a chydweithio, y mwyaf fydd ein heffaith ar gymunedau 
Gogledd Cymru. 

